
Басылымға ұсынылып отырған дінтанулық сөздікте жалпы дінтану пәні, оның ерекшеліктері, пәннің анықтамасы беріліп, дінтанудың негізгі бөлімдері 

қарастырылған. Дінтану бүгінде бірқатар бөлімдерді қамтиды, олардың арасынан дін философиясы, дін социологиясы, дін психологиясы, дін феноменологиясы 

және дін тарихы негізгілері болып табылады. 

Философия діннің терең мәндік қасиеттерін ашса, әлеуметтану, психология, феноменология, тарих діннің әр түрлі келбетін және әр түрлі деңгейде қалай көрініс 

беретінін, әр түрлі діни феномендерде қалай байқалатынын көруге мүмкіндік береді. Дінге қатысты еркін ойлау туралы білімдерді қамтитын бөлім атап 

көрсетіледі. Бұл бөлімде еркін ойлаудың мазмұны, оның даму заңдылықтары, қоғамдағы және жеке тұлғаның өміріндегі қызметтерінің мәні ашылады, оның әр 

түрлі көріністері зерттеледі, оның тарихы, даму типтері мен кезеңдері, оның әр дәуірде концептуалды деңгейде және халық санасында, ғылымда, мораль, өнер, 



саясат, философия, теологияда көрініс алуы сипатталады. Сонымен қатар сөз- дікте дінтанулық ұғымдар мен терминдердің бірқатар топтары көрсетіліп, зерттеу 

әдістері мен пәннің негізгі принциптері зерделенеді. 

